Самастойныя і службовыя часціны мовы( 6 кл.)
Мэта: выпрацоўваць уменне вызначаць часціны мовы, адрозніваць самастойныя часціны мовы ад службовых; правільна вымаўляць і запісваць марфалагічныя тэрміны ; будаваць вуснае выказванне па плану : а)што вывучае марфалогія; б) часціны мовы ў беларускай мове.

                                  Ход урока

1. Вывучэнне новай тэмы.

а) Чытанне тэксту , вызначэнне часцін мовы( развіццёвы момант).   

  Да чаго ж прыгожая гэтая вясновая раніца! У паветры яшчэ нясе сырасцю. На вішняку буйна вісяць кроплі начных туманоў. На платах і стрэхах ляжыць яшчэ вільгаць. За сялом густа і прыгожа зелянеецца поле. На прыгорку моўчкі стаіць і дрэмле вятрак.

*** Прачытайце тэкст.
***Пералічыце самастойныя часціны мовы, якія вы знайшлі ў гэтым тэксце?
***Што яны абазначаюць?( прадметы, прыметы прадметаў, дзеянні, прыметы дзеяння, колькасць.)

***Ці могуць яны быць членамі сказа? 
***Назавіце тыя словы , якія ў вас выклікалі цяжкасці ў вызначэнні часцін мовы.

***Ці могуць яны быць членамі сказа? Для чаго яны служаць? Як іх называюць?

б) работа над схемай практыкавання 747.

***Падзяліце ўсе часціны мовы на дзве групы: самастойныя і службовыя.

***Дык што вывучае марфалогія?( вучні замацоўваюць вывады чытаннем адпаведнага правіла ў падручніку.)

в) вуснае абагульненне . Складанне звязнага выказвання па плану: а) што вывучае марфалогія; б) часціны мовы ў беларускай мове( вывады замацоўваюцца чытаннем практычна).

2. Замацаванне матэрыялу

А) Каменціраванае пісьмо.

                          Лес

З даўніх часоў лес служыць чалавеку. З дрэва людзі будуюць дамы, робяць мэблю, вырабляюць паперу. Лес ачышчае паветра. А якая прыгажосць у лесе! Вясною зазелянеюць дрэвы,запахне смалістая хвоя, прыляцяць з выраю птушкі і запоўняць лес сваім спевам. Прабяжыць па вершалінах дрэў вецер, зашумяць лісточкі.

Заданне:

***разабраць па членах сказа і часцінах мовы першы і другі сказы;

***назваць часціны мовы , якія ў тэксце не з’яўляюцца членамі сказа;

***вызначыцьмарфалагічныя прыметы падкрэсленых слоў па ўзору:вецер( м.р., адз.л.,н. скл.), прыляцяць( буд.ч., з-я ас., мн.л.), вясёлая( ж.р., адз.л., н.скл,). 

